भारत सरकार
सूचना और प्रसारण मंत्रालय
राज्‍य सभा
अतारांकित प्रश्‍न संख्‍या 950
(दिनांक 28.07.2015 को उत्तर देने के लिए)
आठवीं अनुसूची में शामिल भाषाओं को बढ़ावा देना         
950. श्री भूपिंदर सिंह:
क्‍या सूचना और प्रसारण मंत्री यह बताने की कृपा करेंगे कि:
(क) 
विगत तीन वर्षों के दौरान मंत्रालय द्वारा संविधान की आठवीं अनुसूची में शामिल भाषाओं और लोकप्रिय बोलियों को बढ़ावा दिये जाने के लिए की गई पहलों का ब्‍यौरा क्‍या है; 
(ख) 
विगत तीन वर्षों के दौरान क्षेत्रीय भाषा के चैनल और मीडिया के अन्‍य माध्‍यमों को शुरू करने के लिए कितनी निधियां आवंटित की गईं; और  
(ग)
देशी भाषाओं में निजी चैनलों और उनके दर्शकों का ब्‍यौरा क्‍या है?
उत्तर
सूचना और प्रसारण राज्‍य मंत्री

 (कर्नल राज्‍यवर्धन राठौर) (सेवानिवृत्‍त)
(क): मंत्रालय का प्रकाशन विभाग संविधान की आठवीं अनुसूची में प्रतिपादित 13 क्षेत्रीय भाषाओं (हिंदी, अंग्रेजी, उर्दू, पंजाबी, उड़ि‍या, बंगला, मराठी, मलयालम, कन्‍नड़, गुजराती, तमिल, असमिया व तेलुगु) में राष्‍ट्रीय महत्‍व की पुस्‍तकों व पत्रिकाओं का प्रकाशन करता आ रहा है। 

प्रसार भारती ने सूचित किया है कि दूरदर्शन अपने 12 क्षेत्रीय केंद्रों के जरिए संविधान की आठवीं अनुसूची में शामिल सभी भारतीय भाषाओं व लोकप्रिय बोलियों का संवर्धन कर रहा है। 

प्रसार भारती ने यह भी सूचित किया है कि आकाशवाणी संविधान की 8वीं अनुसूची में सूचीबद्ध 22 भाषाओं तथा देश की 146 प्रमुख बोलियों में अपने कार्यक्रमों का प्रसारण कर रहा है। आकाशवाणी की संचार नीति में देश के विभिन्‍न भागों में संचार संबंधी आवश्‍यकताओं को पूरा करने के लिए विभिन्‍न भाषाओं व बोलियों में प्रसारण किए जाने की परिकल्‍पना है। 
(ख): प्रसार भारती द्वारा दी गई सूचना के अनुसार, दूरदर्शन ने दूरदर्शन केंद्र, पटना, लखनऊ, जयपुर, भोपाल व विजयवाड़ा से 24X7 क्षेत्रीय भाषायी उपग्रह सेवा शुरू की है। 

प्रसार भारती द्वारा गत तीन वर्षों में योजनेतर शीर्ष के अंतर्गत अपने स्‍वयं के स्रोतों से आबंटित निधियों की प्रमात्रा निम्‍नानुसार है:- 

(करोड़ रु. में)

	विवरण 
	2012-13
	2013-14 
	2014-15

	क्षेत्रीय भाषायी उपग्रह सेवा 
	0.23
	0.21 
	0.57 

	व्‍यावसायिक व विशेष सेवाओं (सामान्‍य) का भुगतान 
	22.31 
	33.23 
	29.62 


(ग): अनुमतिप्रदत्‍त भाषा-वार चैनलों का ब्‍यौरा मंत्रालय की वेबसाइट अर्थात www.mib.nic.in पर उपलब्‍ध है। तथापि, प्राइवेट टीवी चैनलों के दर्शक संबंधी आंकड़ों को इस मंत्रालय द्वारा नहीं रखा जाता है। 
*****
